ინფორმაცია ესტონეთთან თანამშრომლობის თაობაზე

2017 წლიდან მიგრაციის საერთაშორისო ორგანიზაცია (IOM) საქართველოს შრომის, ჯანმრთელობისა და სოციალური დაცვის სამინისტროსთან თანამშრომლობით ახორციელებს ცირკულარული მიგრაციის პროექტს ესტონეთსა და პოლონეთში. პროექტის მიზანია განავითაროს საქართველოდან პოლონეთსა და ესტონეთში  შრომითი მიგრანტების დროებითი ლეგალური დასაქმების ოპერატიული მოდელი, რომელიც ხელს შეუწყობს კადრებზე მოთხოვნა-მიწოდებას შორის ეფექტურ კავშირს, მიგრანტთა პროფესიული უნარების განვითარებას, მათი შრომითი და ადამიანური უფლებების დაცვას. 
პროექტის ფარგლებში, ესტონეთის მხარესთან მიმდინარეობდა მოლაპარაკებები მოთხოვნადი პროფესიების განსაზღვრის მიზნით, თუმცა ამ ეტაპზე ესტონური მხარის მიერ მოლაპარაკებები შეჩერებულია.  
ამასთან, მნიშვნელოვანია ესტონეთის მხარესთან (Citizenship and Migration Board of the Ministry of Internal Affairs of Estonia and the Ministry of Social Affairs of Estonia ) საზღვარგარეთ დროებითი ლეგალური დასაქმების (ცირკულარული მიგრაციის) თაობაზე ორმხრივი ხელშეკრულების გაფორმების მიზნით მოლაპარაკებების ინიცირება. 

ამას გარდა, 2010-2011 წლებში ესტონეთის სოციალურ საქმეთა სამინისტროსთან მიმდინარეობდა კონსულტაციები შეთანხმების პროექტზე ესტონეთისა და საქართველოს  მთავრობებს შორის საპენსიო უზრუნველყოფის შესახებ. გაიმართა რამდენიმე შეხვედრა უფლებამოსილ პირებს შორის, თუმცა შეთანხმება ვერ შედგა და ამ ეტაპზე განხილვები შეჩერებულია. ესტონური მხარის მოთხოვნა (რაზეც არ დავეთანხმეთ) იყო:  საქართველოს მოქალაქე პენსიონერი, რომელიც საცხოვრებლად გადავიდოდა ესტონეთში – პენსიის გაცემას გააგრძელებდა ქართული მხარე, ესტონეთის მოქალაქე პენსიონერი, რომელიც საცხოვრებლად გადმოვიდოდა საქართველოში – პენსიის გაცემას გააგრძელებდა ესტონური მხარე, ასევე, საქართველოს აეღო ვალდებულება პენსია დაენიშნა საქართველოს მოქალაქისთვის იმ შემთხევაში თუ ესტონეთში გადავიდოდა საცხოვრებლად და შეუსრულდებოდა საქართველოს კანონმდებლობით განსაზღვრული საპენსიო ასაკი. 

[bookmark: _GoBack]ამას გარდა, როგორც მოგეხსენებათ ესტონეთს გააჩნია კარგად განვითარებული ელექტრონული ჯანდაცვის სისტემა, რომელიც დაინერგა ესტონეთის „ელ. ჯანდაცვის ფონდის“ (Estonian E-Health Foundation (EeHF)) მიერ 2005 წელს.  ფონდი დაარსდა ესტონეთის სოციალურ საკითხთა სამინისტროს, ტალინის უნივერსიტეტის, ჯანდაცვის წამყვანი პროვაიდერებისა და  პროფესიული ასოციაციების მიერ. ფონდის დახმარებით ქვეყნის მასშტაბით დაინერგა და ფუნქციონირებს ცენტრალიზებული ელექტრონული სამედიცინო ჩანაწერების სისტემა (EMR). შესაბამისად, მნიშვნელოვანია ესტონური მხარის გამოცდილების გაზიარება ელექტრონული ჯანდაცვის მიმართულებით, რათა საქართველოში დაინერგოს როგორც EMR სისტემა, ასევე, უზრუნველყოფილ იქნას ჯანდაცვის არსებული ელ-სისტემების ინტეგრაცია-უნიფიცირება.

